
Anotatsiya: Ushbu maqola ingliz tilining tarixi haqida ma’lumot beradi. Ingliz
tilining tarixiy ildizlari juda ham mustahkam bo’lib u kecha yoki bugun yaratilgan
emas.Ingliz tili ganday dunyo tiliga aylangani va har bir mamlakatda ummumiy til
sifatida qabul qilingani,shuningdek savdo va biznes tiliga aylangani keng yoritib
berilgan va bundan tashqari ingliz tilining Angliyada taraqqiy etilishi haqida
ma’lumotlar keltirilgan.

Kalit so’zlar: Globallashuv, ingliz tili tarixi, global til, biznes va savdo Amerika,
Angles. Ingliz tilining tarixi Angliyada boshlangan.

KIRISH

Ingliz tili dunyoda eng ko‘p tarqalgan til hisoblanadi — bu tilda so‘zlashuvchilar
soni taxminan 1,5 milliard kishini tashkil etadi. Ta’kidlash kerakki, ularning
aksariyati uchun ingliz tili ona tili emas, balki ikkinchi tildir. Atrofimizda til
o‘rganuvchi kishilar, aynigsa, yoshlar ko‘payib bormoqda. Qayerga garasangiz, ingliz
tilini o‘zlashtirish kurslari tashkil etilgani, o‘quv kurslariga taklif, e’lonlarga
ko‘zingiz tushadi. Mahsulot yorlig‘ida, film yozuvlari, reklama pannolari, qo‘yinki,
ko‘p joylarda inglizcha jumlani uchratamiz. Sizda nima uchun ingliz tili dunyodagi
eng mashhur til, degan savol tug‘ilganmi? Buning sabablari ko‘p. Keling, shu haqida
biroz so‘zlashaylik.

Bulardan asosiy sabablaridan biri tarixiy sabablar bir davr lotin tili ilm-fan va
siyosat tili sifatida e’zozlandi. Orada fransuz tili ham ana shunday maqomga ega
bo‘ldi, 17-asrdan boshlab, Angliya dunyoning ko‘plab davlatlari ustidan hukmronlik
o‘rnatdi va ingliz tili dengizlar osha savdo tiliga aylana boshladi. Barchaga mashhur
Ost va Ist-Indiya kompaniyalari kirib borgan hududda aholi inglizcha yashash tarziga
ko‘nika boshladi. Buning ketidan, bu davlatlar o‘rtasida hamdo‘stlik tuzilishi, Buyuk
Britaniyaga katta harbiy salohiyatini yaratishga imkon berardi.

Amerikada ingliz tilining taraqqiy etilishi. Birinchi Jahon urushini qarz beruvchi
mamlakat yetakchilari sifatida boshlagan ingliz siyosatchilari urushdan so‘ng,
qarzdor davlat boshqaruvchilariga aylandi. 20-asrning ikkinchi yarmida AQShning

davri boshlandi. AQSh eng kuchli mamlakatga aylanib, 0‘z mahsulotlari bilan jahon
bozorlarini to‘ldirdi. U ham qachonlardir Angliya mustamlakasi bo‘lib, ozod yurt
yaratgan kishilar mamlakati edi. Amerikada kompyuter va internet yaratilishi ingliz
tilini butun yer shariga tarqalishiga olib keldi. Okean ortidagi hayot tarzi butun dunyo
aholisida havas uyg‘otib, amerikaliklarga yaqinroq bo‘lish uchun ko‘plar ingliz tilini
o‘rgana boshladi.

Ingliz tili savdo va biznes tilida ishlatilishi. Dunyo bo‘ylab bitimlarning 90
foizi ingliz tilida tuziladi. Jahon moliyaviy fondlari va birjalari ingliz tilida faoliyat
yuritadi. Yirik korporatsiyalar dunyoning har bir chekkasida ingliz tilidan
foydalanadi. Garchi ingliz tilida so‘zlashmasa ham, xorijiy sarmoyadorlar uchun shu
tilda takliflarni ifoda etish ancha qulay va soddaroq. Chet ellik sheriklar (agar u
italyan va koreys bo’lsa ham) yozishmalar tili ingliz tilidir. Xalgaro kompaniyalarning
ish hujjatlari va xalgaro bitimlar bo’yicha shartnomalar ham xalqaro tilda. 1970-
yillardan beri globallashuv va neoliberalizmning kuchayishi bilan turli mamlakatlar
o’rtasida misli ko’rilmagan miqdordagi xalgaro savdo va biznes amalga oshirildi.
Haqiqat shundaki, boshqa mamlakatdan biznes sherigidan sotib olish yoki sotish
uchun siz samarali va to’g’ri muloqot qilishingiz kerak. Yaxshiyamki, global til aloga
to’siglarini yo’q qiladi, xalgaro savdoni va iqtisodiy o’sish imkoniyatlarini oshiradi.

Qanday qilib ingliz tili dunyodagi global tilga aylandi? 18-asr oxiriga kelib
Britaniya imperiyasi ko ‘plab mustamlakalarga ega bo‘ldi. Bundan tashqari, ular butun
dunyoda o’zlarining geosiyosiy hukmronligini o’rnatdilar. Shuningdek, ingliz tili
ingliz koloniyalarida tez tarqaldi. Texnologiya, fan, diplomatiya, savdo, san’at va
rasmiy ta’limning hissasi ham bo’lib, bu ingliz tilining dunyoning haqiqiy global
tiliga aylanishiga olib keldi.

Xulosa
Xulosa qilib aytganda , ingliz tili dunyodagi eng keng tarqalgan tildir chunki u
xalgaro muloqot uchun eng ko‘p ishlatiladigan tildir. Global migyosda ingliz tilida
so’zlashuvchilar eng ko’p, ular ingliz tilida birinchi yoki ikkinchi til sifatida
gaplashadi. Shubhasiz, dunyodagi boshqga hech bir til 0’zining ulkan mashhurligi
jihatidan ingliz tiliga tenglasha olmaydi.

